
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 
ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2AM-MRY1325 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 
ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᐊᐃᑉᕆᓕ 6, 2021 
 
ᐆᒧᖓ: 
ᑎᐊᔅ C. ᓚᐃᑕᓐ 
ᕋᐃᓄᑦ ᒨᕐᑦ ᐱᑦᓱᑦ ᐊᒻᒪᕚᒧ LLP (Reynolds Mirth Richards & Farmer LLP) 
3200 ᒫᓐᔪᕗᓚᐃᕝ ᐃᓪᓗᖓ, 10180-101 ᐊᑐᕆᐊᖅ ᐃᐊᑦᒪᓐᑕᓐ, ᐃᐅᐴᑕ  T5J 3W8 
ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: tlayton@rmrf.com 
 
ᐊᒻᒪ ᓄᓘᔮᓄ ᑐᓂᐅᖅᑲᖅᑕᐅᔪᓄᑦ ᑎᑎᕋᖅᓯᒪᔪᑦ 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ  
 
ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 – ᐊᑐᖅᑕᐅᔭᕆᐊᓕᓐᓄᑦᒻ 

ᑐᑭᒧᐊᕈᑦ ᐃᓚᐅᖃᑕᐅᔪᓄᑦ ᐊᒻᒪ ᐱᕙᓪᓕᐊᔪᓕᕆᔨᓄᑦ ᐱᔾᔪᑎᖃᖅᑐᓂ ᑕᑯᔅᓴᐅᑎᑕᐅᒃᑲᓂᕐᓂᖏᓐᓄᑦ 
ᑕᕝᕙᑦᑕᐅᑎᒋ ᑕᑯᔅᓴᐅᓯᒪᔪᑦ ᑕᕐᕆᔭᒃᑯᑦ ᐊᒻᒪ ᓂᐱᒃᑯᑦ ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ 
ᓈᓚᖕᓂᖃᖅᑎᑦᑎᓂᕐᒥᑦ ᐹᕙᓐᓛᓐ ᐅᔭᕋᓐᓂᐊᕐᕕᒃ ᑯᐊᐳᕇᓴᓐ “ᐱᒋᐊᖅᑎᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ 
ᑐᔅᓯᕋᐅᑦ” (ᔮᓐᓄᐊᕆ 25-ᕕᕝᕗᐊᕆ 6, 2021) ᐊᒻᒪ ᓴᖅᑭᓂᐊᖅᑐᖅ ᐃᓚᒋᐊᖅᑕᐅᓯᒪᔪᖅ 
ᐱᒋᐊᖅᑎᑕᐅᒃᑲᓂᖅᓯᒪᔪᖅ ᑎᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ (ᐊᐃᑉᕆᓕ 12-21, 2021) 

 
ᑐᕌᖅᑐᖅ ᑎᐊᔅ ᓚᐃᑕᓐ, ᐃᓚᒋᔭᐅᔪᑦ ᐱᓪᓕᐊᔪᓕᕆᔩᑦ ᐊᒻᒪ ᑎᒥᐅᔪᑦ, 

ᕕᕝᕗᐊᓕ 24, 2021 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑐᓂᓯᓚᐅᖅᑐᑦ ᑐᑭᒧᐊᕈᑎᒥᑦ 
ᐃᖅᑲᐃᑎᑦᑎᓪᓗᓂ ᑎᒥᐅᔪᓂᑦ ᐊᒻᒪ ᐱᕙᓪᓕᐊᔪᓕᕆᔨᓂᑦ ᑕᑯᔅᓴᐅᑎᑕᐅᓂᖏᓐᓄᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ, 
ᑕᔅᓴᐅᑎᑕᐅᒃᑲᓂᕐᓂᖏᑦ ᐅᕝᕙᓘᓐᓃᑦ ᓂᓪᓕᐊᑎᑕᐅᒃᑲᓂᕐᓂᖏᑦ ᑐᓴᖅᓴᐅᑦᑕᐅᑎᒋᔪᓂᑦ/ᑕᑯᔅᓴᐅᑦᑕᐅᑎᒋᔪᓂᑦ 
ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ ᐱᒋᐊᖅᑎᑕᐅᔪᒧᑦ 2 ᐱᕙᓪᓕᐊᑎᑦᑎᓂᕐᒧᑦ ᑐᔅᓯᕋᐅᑦ 
(ᐱᒋᐊᖅᑎᑕᐅᔪᖅ 2 ᑐᔅᓯᕋᐅᑦ), ᑐᔅᓯᕋᐅᑦ ᐋᖅᑭᒋᐊᖅᑕᐅᓂᖓᓄᑦ ᓄᓘᔮᓂ ᐅᔭᕋᓐᓂᐊᕕᒻᒧᑦ ᐱᓕᕆᐊᖓ ᐹᕙᓐᓛᓐ ᐅᔭᕋᓐᓂᐊᕐᕕᒃ 
ᑯᐊᐳᕇᓴᓐ (ᐹᕙᓐᓛᓐ), ᑕᐃᒪᐃᓐᓂᖃᓚᐅᖅᑐᑦ ᔮᓐᓄᐊᕆ 25 ᑎᑭᑦᑎᒍ ᕕᕝᕗᐊᕆ 6, 2021 (ᐱᒋᐊᖅᑎᑕᐅᒃᑲᓂᖅᓯᒪᔪᖅ 
ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ) ᐱᔪᓐᓇᖅᑎᑕᐅᓚᐅᖏᑦᑐ ᖃᓄᑐᐃᓐᓇᖅ ᑭᓯᐊᓂ ᑲᑎᒪᔩᑦ ᑐᓂᓯᓯᒪᒍᑎ ᑎᑎᕋᖅᓯᒪᔪᓂᑦ 
ᐱᔪᓐᓇᑎᑦᑎᓂᕐᒧᑦ. ᒫᔾᔨ 23, 2021, ᒥᔅ ᓚᐃᑕᓐ ᒪᓕᒐᓕᕆᔨ ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔩᑦ (NITV) ᑐᔅᓯᕋᓚᐅᖅᑐᑦ 
ᑲᑎᒪᔩᑦ ᐃᓱᒪᒋᔭᖃᕐᓗᑎ ᑖᔅᓱᒥᖓ ᑐᑭᒧᐊᕈᑎᒥᑦ ᐊᒻ ᐱᔪᓐᓇᖅᑎᑕᐅᓗᓂ ᓄᓇᕗᒻᒥ ᐃᒻᒥᒃᑯᑦ ᑕᓚᕕᓴᓕᕆᔩᑦ 
ᑕᑯᔅᓴᐅᑎᑦᑎᑲᓐᓂᕐᓗᑎ ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ ᓯᕗᓂᐊᒍ ᓴᖅᑭᓂᐊᖅᑐᒥᑦ 
ᐃᓚᒋᐊᖅᑕᐅᓯᒪᓂᖓ ᑭᒃᑯᓕᒫᓂᑦ ᓈᓚᖕᓂᖃᖅᑎᑎᓂᕐᒥᑦ (ᐊᐃᑉᕆᓕ 12-21, 2021).1 ᒪᕐᕉᒃ ᑐᓂᔭᐅᔫᒃ ᐃᑲᔪᖅᑐᑎ ᓄᓇᕗᒻᒥ 
ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᑐᔅᓯᕋᐅᑎᖓᓂ ᐱᔭᐅᓚᐅᖅᑐᑦ ᐆᓴᓐᔅ ᓄᐊᑦ (ᑎᑎᖅᑲᖁᑎᓄᑦ ᓇᓗᓇᐃᒃᑯᑕᖓ: 334214) ᐊᒻᒪ 
ᐆᒪᔪᓄᑦ ᐱᐅᖅᓱᐊᖅᑏᑦ ᓯᓚᕐᔪᐊᒥ (ᑎᑎᖅᑲᖁᑎᓄᑦ ᓇᓗᓇᐃᒃᑯᑕᖓ: 334213). 

 
ᒪᕐᕉᒃ ᐊᐃᕙᔾᔪᑕᓪᓗᐊᑕᐅᔪᑦᐃᓕᔭᐅᓚᐅᖅᑐᑦ ᐱᔾᔪᑎᖃᖅᑐᓂᑦ ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᐃᓱᒪᒋᔭᐅᒃᑲᓂᕐᓂᖓᓄᑦ 
ᑐᔅᓯᕋᐅᑎᖓᓄᑦ: 

 
1ᐊᑐᐃᓐᓇᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓐᓄᑦ ᐊᑎᓕᐅᕐᕕᖓ ᑐᕌᕈᑎᒋᔭᖓᓂ ᑎᑎᕋᖅᓯᒪᔪᓄᑦ: www.nirb.ca/project/124701 ᐊᒻᒪ ᕿᓂᕐᓂᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᖅᑲᖁᑎᓄᑦ ᓇᓗᓇᐃᒃᑯᑕᖓ: 334215. 

mailto:tlayton@rmrf.com
http://www.nirb.ca/project/124701N

 ᐃᓄᓐᓄᑦ ᐱᔭᔅᓴᐅᓂᖓ ᓈᓚᖕᓂᖃᖅᑎᑦᑎᓂᐅᔪᓄᑦ ᐱᑕᖃᕆᐊᖃᖅᑐᖅ, ᐅᖃᖅᓯᒪᔪᑦ “ᑕᑯᔅᓴᐅᑦᑕᐅᑎᒋᒧᑦ ᐊᒻᒪ 
ᓂᐱᓕᐅᖅᑕᐅᓯᒪᔪᑦ ᓈᓚᖕᓂᖃᖅᑎᑦᑎᓂᕐᒥᑦ ᐱᑕᖃᕆᐊᖃᖅᑐᖅ ᓄᓇᓕᒻᒥᐅᑕᓄᑦ ᐱᔭᔅᓴᐅᓂᖓᓄᑦ, ᐅᔾᔨᕈᓱᑎᑦᑎᓂᕐᒥᑦ 
ᐊᒻᒪ ᑐᑭᓯᔭᐅᓂᖓᓄᑦ ᓈᓚᖕᓂᖃᖅᑎᑦᑎᓂᕐᒥᑦ.” ᐊᒻᒪ 

 ᐃᓄᓐᓄᑦ ᐱᔭᔅᓴᐅᓂᖓ ᓇᓗᓇᐃᖅᓯᔪᑦ ᓄᓇᓕᒻᒥᑦ ᐃᓚᐅᖃᑕᐅᓂᖓᓄᑦ ᐊᒻᒪ ᐃᑲᔪᐃᓂᖃᖅᑐᓂ ᖁᓚᖏᓂᕐᒥᑦ 
ᓈᓚᖕᓂᖃᖅᑎᑦᑎ>ᓪᓕᐊᓂᐅᔪᒥᑦ, ᓇᓗᓇᐃᖅᑕᐅᓪᓗᑎ ᑖᒃᑯᐊ: “ᑐᑭᓯᒧᒍᑦ ᐃᓱᒫᓘᑎᓪᓗᐊᑕᖓ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑖᓐᓇ ᓈᓚᖕᓂᖃᖅᑎᑦᑎᓂᐅᔪᖅ ᑕᑯᔅᓴᐅᑎᑕᐅᒃᑲᓂᖏᓪᓗᑎ ᓈᓚᖕᓂᖃᖅᑎᑦᑎᓂᐅᔪᖅ 
ᐱᕙᓪᓕᐊᓂᖃᖅᑎᓪᓗᒍ. ᖁᕕᐊᒋᔭᖃᕋᓗᐊᖅᑐᒍᑦ ᐱᔪᒪᔭᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓕᒧᑦᑎᑦᑎᓗᑎ 
ᐃᓄᓐᓄᑦ ᐱᔭᔅᓴᐅᓂᖏᑦ ᐃᓱᒫᓘᑎᒋᔭᖏᓐᓂ ᐃᓚᐅᖃᑕᐅᔪᓄᑦ ᐱᕙᔾᓕᐊᓂᐅᔪᓂᑦ, ᐃᑉᐱᒍᓱᑦᑎᐊᖅᑐᓂ, ᒪᑐᐃᖓᑎᑦᑎᔪᑦ 
ᐃᑲᔪᕐᓂᖃᕈᓐᓇᖅᑐᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑭᑦᑎᓂᕐᒧᑦ ᑐᕌᒐᖏᓐᓂ ᓈᓚᖕᓂᖃᖅᑎᑦᑎᓂᕐᒥᑦ. 
ᑕᑯᔅᓴᐅᑎᑦᑎᑲᓐᓂᕐᓂᖅ ᓈᓚᖕᓂᖃᖅᑎᑦᑎᓂᕐᒥᑦ ᐃᓄᑦᑎᑐᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᖁᕝᕙᕆᐊᖅᑎᑦᑎᔪᖅ 
ᖃᓄᐃᓐᓂᕆᔪᓐᓇᖅᑕᖏᓐᓂ ᓄᓇᓕᒻᒥᐅᑕᐃᑦ ᑐᑭᓯᓂᐊᖅᑕᖏᓐᓂᑦ ᐊᒻᒪ ᐃᑉᐱᒋᑦᑎᐊᕐᓗᒋᑦ ᐊᑐᓕᖁᔭᐅᔪᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓱᓇᒃᑯᑖᖃᓕᕈᑎ ᑕᑯᔪᓐᓇᕐᓗᑎ ᓇᒻᒥᓂᖅ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐊᐅᓚᓂᖃᖅᑐᑦ ᓈᒻᒪᑦᑐᓂᑦ ᐊᒻᒪ ᐱᔭᐅᔭᕆᐊᖃᖅᑐᓂᑦ ᐱᕙᓪᓕᐊᓂᖓ.” 

ᐱᔾᔪᑎᖃᖅᑐᓂᑦ ᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓘᑕᐅᔪᓂᑦ ᐱᔾᔪᑎᖃᖅᑐᓂᑦ ᑲᓐᖑᓇᖅᑐᓕᕆᓂᕐᒧᑦ ᐱᔪᓐᓇᐅᑎᖏᓐᓂ 
ᐃᓚᐅᖃᑕᐅᔪᓂᑦ, ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᐅᖃᓚᐅᖅᑐᑦ ᐅᑯᓂᖓ: “ᐱᔾᔪᑎᖃᖅᑐᓂᑦ ᖃᓄᐃᑦᑐᑐᐃᓐᓇᕐᓂᑦ 
ᑲᓐᖑᓇᖅᑐᓕᕆᓂᕐᒧᑦᐃᓱᒫᓘᑕᐅᔪᓂᑦ ᐊᓯᖏᓐᓄᑦ ᑎᒥᐅᔪᓄᑦ ᐅᐸᔅᓯᒪᖃᑕᐅᓚᐅᖅᑐᑦ ᓈᓚᖕᓂᖃᖅᑎᑦᑎᓂᕐᒥᑦ, ᓄᓇᕗᒻᒥ 
ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᑲᔪᖏᖅᓯᒪᔪᑦ ᓇᓗᓇᐃᕐᓗᒋᑦ ᑖᒃᑯᐊ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ ᐱᓕᕆᐊᖑᓗᑎ. 
ᐆᑦᑑᑎᒋᓗᒍ, ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᑕᕐᕆᓯᒪᑎᑦᑎᔪᓐᓇᖅᑐᑦ ᑭᒃᑰᓂᖏᓐᓂᑦ ᐊᓯᖏᓐᓂ ᑎᒥᐅᔪᓂᑦ 
ᐅᐸᔅᓯᒪᖃᑕᐅᔪᓂᑦ ᐱᐅᓂᖅᓴᐅᑎᑦᑎᓂᐊᕐᖓᑦ ᑲᑎᒪᔩᑦ ᑲᓐᖑᓇᖅᑐᓕᕆᓂᕐᒧᑦ ᐃᓱᒫᓘᑎᖏᓐᓂ.” 

ᑐᓂᔭᐅᒧᑦ ᐅᓴᓐᔅ ᓄᐊᑦ ᓇᓗᓇᐃᖅᓯᓚᐅᖅᑐᑦ ᓈᒻᒪᖏᓐᓂᖃᐃᓪᓗᑎ ᑲᑎᒪᔩᑦ ᓂᕆᐅᓪᓗᑎ ᐃᓄᓐᓂᑦ ᑕᑯᔭᑐᕐᓗᑎ 
ᐱᕙᓪᓕᐊᓂᐅᔪᓂᑦ ᑕᕝᕙᑦᑕᐅᑎᒋ (ᐅᑯᓇᓂᐅᒐᔪᑦᑐᖅ 9:00 ᐅᓪᓛᒃᑯᑦ – 9:00 ᐅᓐᓄᒃᑯᑦ) ᐊᒻᒪ ᓇᓗᓇᐃᖅᓯᓪᓗᑎ ᐃᒡᓗᓕᖕᒥ 
ᑯᐊᐸᒃᑯᑦ ᐃᑭᓐᖓᓄᑦ ᑐᑭᖃᓚᐅᖅᑐᖅ ᐱᕙᓪᓕᐊᓂᐅᔪᑦ ᑕᑯᔅᓴᐅᑎᑕᐅᑦᑕᐅᑎᒋᒪᐅᖏᑦᑐᑦ ᐃᒡᓗᓕᒻᒥ ᓈᓚᖕᓂᖃᖅᑎᑦᑎᓂᕐᒥᑦ, 
ᓄᖅᑲᖅᑕᖓ ᑖᓐᓇ: 

ᓵᒃᑯᐊ ᑕᑯᔅᓴᐅᑎᑕᐅᓂᐅᔪᑦ ᖃᐅᔨᑎᑕᐅᓪᓗᑎ ᐃᓚᐅᖃᑕᐅᔪᑦ ᐊᒻᒪ ᑕᑯᔅᓴᐅᓂᖃᕐᓂᖅᓴᐅᓪᓗᑎ. ᐃᓄᓐᓄᑦ 
ᑕᑯᔅᓴᐅᑎᑕᐅᔪᑦ (ᐊᒻᒪ ᑕᑯᔅᓴᐅᑎᑕᐅᒃᑲᓂᖅᑐᑦ) ᑖᒃᑯᓂᖓ ᓈᓚᖕᓂᖃᖅᑎᑦᑎᓂᐅᔪᓂᑦ 
ᑕᑯᓐᓇᖅᑕᐅᔭᕆᐊᓖᑦ ᓴᓇᕐᕈᑎᐅᓗᓂ ᓴᖓᑎᑦᑎᒋᐊᓂᕐᒧᑦ ᐃᓄᓐᓄᑦ ᐱᕙᓪᓕᐊᓂᖓ ᐊᒻᒪ 
ᓴᖅᑭᔮᖅᑎᑦᑎᓂᕐᒥᑦ ᐃᓄᓐᓄᑦ ᖁᓚᖏᒋᔭᐅᔪᓂᑦ ᑖᔅᓱᒧᖓ ᐱᕙᓪᓕᐊᓂᖓᓄᑦ. 

ᑐᓂᔭᖏᑦ ᐆᒪᔪᓂᑦ ᐱᐅᖅᓱᐊᖅᑏᑦ ᓯᓚᕐᔪᐊᒥ ᓇᓗᓇᐃᖅᓯᓚᐅᖅᑐᑦ ᐃᒡᓗᓕᒃ ᑕᑯᓚᐅᖏᑦᑐᑦ ᑕᑯᔅᓴᐅᑦᑕᐅᑎᒋᔪᓂᑦ ᐊᒻᒪ 
ᐅᖃᖅᑐᑎᑦ ᐅᑯᓂᖓ: 

ᓄᓇᓕᒻᒧᑦ ᑭᒡᒐᖅᑐᐃᔩᑦ ᖃᐃᖅᑯᔭᐅᓯᒪᔪᑦ ᐊᐃᑉᕆᓕᒥ ᓄᓇᓕᖕᒥᐅᑕᐃᑦ ᑲᑎᒪᑎᑦᑎᓪᓗᒋᑦ ᐃᑲᔪᓂᐊᖅᑐᑦ 
ᕿᒥᕐᕈᓂᕐᒥᑦ ᐅᖃᖅᑕᐅᓚᐅᖅᑐᓂᑦ ᑭᖑᓪᓕᖅᐹᒥ ᐱᕙᓪᓕᐊᓂᐅᔪᒥᑦ. ᐱᔪᓐᓇᖅᑎᑕᐅᓂᖓ ᐅᕙᒍᑦ 
ᑕᓚᕕᓴᓕᕆᔩᑦ ᑕᑯᔅᓴᐅᑎᑕᐅᒃᑲᓂᕐᓗᑎ ᓈᓚᖕᓂᖃᖅᑎᑦᑎᓂᐅᔪᓂᑦ ᐃᑲᔪᕐᓂᐊᖅᑐᑦ ᖃᐅᔨᒪᔭᐅᔪᓂᑦ 
ᐅᖃᐅᓯᐅᔪᓂᑦ ᑖᒃᑯᓇᓂ ᓈᓚᖕᓂᖃᖅᑎᑦᑎᓂᐅᔪᓂᑦ. 

ᑭᖑᓪᓕᖅᐹᒥᓕ, ᐃᓱᒪᖅᓱᕐᓂᖏᑦ ᐱᕙᓪᓕᐊᔪᓕᕆᔩᑦ ᑐᓐᖓᕕᒋᔭᖓ ᐃᓱᒪᖅᓱᓂᑦᑎᓐᓄ ᓂᕈᐊᖃᑦᑕᓂᒃᑯᑦ. 
ᐱᔪᓇᖏᑎᑕᐅᓂᖓ ᒪᑐᐃᖓᔪᖅ ᐊᒻᒪ ᐊᑭᖃᖏᑦᑐᖅ ᑕᑯᔅᓴᐅᑎᑕᐅᔪᑦ ᓈᓚᖕᓂᖃᖅᑎᑦᑎᓂᐅᔪᓂᑦ 
ᐱᔪᓐᓴᐅᑎᓪᓗᐊᑕᐅᔪᖅ. ᑕᑯᔅᓴᐅᑎᑕᐅᒃᑲᓂᕐᓂᖏᑦ ᓈᓚᖕᓂᖃᖅᑎᑦᑎᓂᐅᔪᑦ ᐱᐅᔪᑐᐊᓂᑦ 
ᖃᓄᐃᓐᓂᖃᖅᑎᑦᑎᔪᓐᓇᖅᑐᑦ ᐊᒻᒪ ᐊᐅᓚᑕᐅᑦᑎᐊᓂᖅᓴᐅᓂᖓᓄᑦ ᓄᓘᔮᓂ ᐱᓕᕆᐊᖅ. 

ᐊᑐᐊᒐᓪᓗᐊᑕᐃᑦ ᐊᑐᖅᑕᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᖏᓐᓄᑦ ᐱᕙᓪᓕᐊᔪᓕᕆᔨᓄᑦ 
ᐱᔭᔅᓴᐅᓂᖏᓐᓄ ᑲᑎᒪᔩᑦ ᐱᕙᓪᓕᐊᓂᖏᑦ 

 

ᐅᑯᐊ ᐊᑐᐊᒐᓪᓗᐊᑕᐅᔪᑦ ᑐᑭᒧᐊᖅᑎᑦᑎᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᖏᓐᓄᑦ ᐱᕙᓪᓕᐊᔪᓕᕆᔨᓄᑦ 
ᐱᔭᔅᓴᐅᓂᖏᓐᓄ ᑲᑎᒪᔩᑦ ᐱᕙᓪᓕᐊᓂᖏᑦ: 

 ᑲᑎᒪᔩᑦ ᐱᕙᓪᓕᐊᓂᖏᑦ ᐃᓄᓐᓅᒐᓗᐊᖅᑎᓪᓗᒋᑦ, ᑲᑎᒪᔩᑦ ᑐᑭᒧᐊᖅᑎᑦᑎᓯᒪᔪᑦ ᐱᕙᓪᓕᐊᔪᓕᕆᔨᓄᑦ ᐱᔭᔅᓴᐅᓂᖏ 
ᐸᕕᓴᐃᓂᖃᕆᐊᖃᖏᑦᑐᖅ, ᓄᖅᑲᑎᑦᑎᓗᓂ ᐅᕝᕙᓘᓐᓃᑦ ᐊᓯᐊᓂ ᐃᓱᒪᓕᖅᑎᑦᑎᓗᓂ ᑲᑎᒪᔩᑦ ᑐᕌᖅᑕᖓᓂ 
ᐱᕙᓪᓕᐊᑎᑦᑎᓂᔭᖏᓐᓄᑦ; 

 ᑲᑎᒪᔩᑦ ᐊᑐᖃᑦᑕᕋᔪᑦᑕᖓ ᓂᐱᓕᐅᕆᔪᓇᑎᑦᑎᖏᓪᓗᑎ, ᑕᑯᔅᓴᐅᑎᑕᐅᒃᑲᓂᖏᓪᓗᑎ ᐅᕝᕙᓘᓐᓃᑦ 
ᑐᓴᖅᓴᐅᑎᑕᐅᒃᑲᓂᖏᓪᓗᑎ ᓂᐱᒃᑯᑦ/ᑕᕐᕆᔭᒃᑯᑦ ᑲᑎᒪᔩᑦ ᐱᕙᓪᓕᐊᓂᖏᓐᓂᑦ ᐱᓚᐅᖅᑎᓐᓇᒋᑦ ᑲᑎᒪᔨᓂᑦ 
ᑎᑎᕋᖅᓯᒪᔪᒥᑦ ᐊᖏᖅᑕᐅᓂᕐᒧᑦ;  

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᑕᐅᒐᓗᐊᖅᑎᓪᓗᒋᑦ ᐃᓱᒪᓕᐅᓂᕐᒥᑦ, ᑲᑎᒪᔩᑦ ᐱᔪᓐᓇᑎᑦᑎᓯᒪᖏᑦᑐᑦ 
ᑕᑯᔅᓴᐅᑎᑕᐅᒃᑲᓂᖅᑐᓂᑦ ᐅᕝᕙᓘᓐᓃᑦ ᑐᓴᖅᓴᐅᑎᑕᐅᒃᑲᓂᖅᑐᓂᑦ ᐱᕙᓪᓕᐊᓂᐅᔪᓂᑦ ᐊᑦᑐᐊᓂᓕᓐᓄᑦ ᑎᑎᕋᖅᓯᒪᔪᓂᑦ 
ᖃᐅᔨᓴᖅᑕᐅᔪᒥᑦ; ᐊᒻᒪ 

 ᐃᓚᐅᖃᑕᐅᔪᑦ ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ ᐅᖃᐅᔾᔭᐅᓯᒪᔪᑦᑖᒃᑯᐊ ᓄᓇᕗᒻᒥ 
ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᑕᕝᕙᑦᑕᐅᑎᒋ ᑕᑯᔅᓴᐅᑎᑦᑎᓚᐅᕐᖓᑕ ᑲᐃᐳᒃᑯᑦ ᑕᓚᕖᓴᒃᑯᑦ, ᑭᓯᐊᓂ ᑲᑎᒪᔩᑦ 
ᑐᓂᓯᓚᐅᖏᑦᑐᑦ, ᐊᒻᒪ ᐃᓚᐅᖃᑕᐅᔪᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ ᐅᖃᐅᔾᔭᐅᓚᐅᖏᑦᑐᑦ ᐊᓯᐊᓄᑦ 
ᐊᑐᖅᑕᐅᔪᓄᑦ ᑕᑯᔅᓴᐅᑦᑕᐅᑎᒋᔪᓂᑦ ᓄᓇᒻᒥ ᐃᒻᒥᒃᑯᑦ ᑕᕕᓴᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓚᐅᖃᑕᐅᔪᓄᑦ. 

ᑲᑎᒪᔩᑦ ᒪᓕᑦᑕᐅᔭᕆᐊᓕᓐᓄᑦ ᑐᑭᒧᐊᕈᑎᖓ ᕕᕝᕗᐊᓕ 24, 2021 ᑕᑯᔅᓴᐅᑎᑦᑎᔪᑦ ᑖᒃᑯᐊ ᐊᑐᐊᒐᐃᑦ ᐊᒻᒪ ᑲᑎᒪᔩᑦ 
ᐊᑐᖃᑦᑕᖅᓯᒪᖏᑦ. ᑭᓯᐊᓂᓕ, ᐱᔾᔪᑎᒋᓪᓗᒍ ᐊᐅᓪᓚᓂᕐᒧᑦ ᑭᓪᓕᖃᖅᑎᑕᐅᔪᑦ ᐊᒻᒪ ᐊᒥᓲᔪᓐᓇᕐᓂᖏᓐᓄᑦ ᑭᓕᖏᑦ ᐊᒥᓲᓂᖏᓐᓄᑦ 
ᐃᓄᐃᑦ ᐅᐸᖃᑕᐅᔪᓐᓇᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕙᓪᓕᐊᓂᖏᓐᓄᑦ ᐃᓄᑦᑎᒍᑦ ᓄᕙᒡᔪᐊᕐᓇᖅ-19 
ᐋᓐᓂᐊᕐᓇᐅᑎᓪᓗᒍ, ᓄᓇᑕᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᒋᐊᖃᓚᐅᖅᑐᑦ ᐅᖓᓯᑦᑐᒥᑦ ᐱᔭᔅᓴᐅᓂᖅᓴᐅᓂᖏᓐᓄᑦ ᑲᑎᒪᔩᑦ 
ᐱᕙᓪᓕᐊᓂᖏᑦ, ᐊᒻᒪ ᑖᓐᓇ ᓴᖅᑮᔪᖅ ᐊᐱᖅᑯᑎᒥᑦ ᑲᑎᒪᔩᑦ ᖃᐅᔨᒋᐊᒃᑲᓐᓂᕆᐊᖃᕐᒪᖔᑕ ᐊᑐᖅᑕᐅᖃᑦᑕᖅᓯᒪᔪᓂᑦ 
ᑕᑯᔅᓴᐅᑎᑦᑎᓗᑎ ᑖᒃᑯᓄᖓ ᖃᓄᐃᓕᖓᓂᐅᔪᓂᑦ. ᒪᓕᓐᓂᖃᖅᑐᓂ, ᑲᑎᒪᔩᑦ ᐃᓱᒪᒋᔭᖃᖅᓯᒪᔪᑦ ᐊᖏᓂᖓ ᒪᓕᒐᖅᑎᒍᑦ 
ᐃᓱᒪᒋᔭᐅᔪᑦ “ᒪᑐᐃᖓᔪᖅ”, “ᐃᓱᒪᖅᓱᕐᓂᖏ ᐱᕙᓪᓕᐊᔪᓕᕆᔩᑦ” ᐊᒻᒪ “ᑲᓐᖑᓇᖅᑐᓕᕆᓂᖅ”, ᐋᖅᑭᒋᐊᖅᑕᐅᓯᒪᔪᑦ 
ᐃᖅᑲᖅᑐᐃᕕᑎᒍᑦ ᐊᒻᒪ ᐊᓯᖏᓐᓄᑦ ᐃᓱᒪᓕᐅᖅᑎᓄᑦ ᓲᕐᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓐᖓᕕᖃᓚᐅᖅᑐᑦ ᐃᓄᑦᑎᒍᑦ 
ᐱᕙᓪᓕᐊᓂᐅᔪᓂᑦ ᐃᓱᒪᓕᐅᓂᕐᒧᑦ, ᑭᓯᐊᓂ ᒫᓐᓇ ᓈᓚᖕᓂᖃᖅᑎᑦᑎᓕᖅᑐᑦ ᐊᑐᖅᑐᑎ ᐊᔾᔨᒌᖏᑦᑐᓂ ᐃᕐᖏᓐᓈᕈᑎᒃᑯᑦ 
ᐋᖅᑭᔅᓯᒪᔪᓂᑦ. ᑲᑎᒪᔩᑦ ᐃᓱᒪᒋᔭᖃᕐᓂᖏᓐᓄᑦ ᑖᒃᑯᓂᖓ ᐃᓱᒫᓘᑕᐅᔪᓂᑦ, ᑲᑎᒪᔩᑦ ᓇᓗᓇᐃᖅᓯᒪᔪᑦ ᐅᑯᓂᖓ ᐃᓱᒪᒋᔭᐅᔪᓂᑦ: 

 ᓱᓕ ᐊᑕᖏᖅᑐᓂ ᐃᓱᒪᖅᓲᑕᐅᔪᖅ ᐃᖅᑲᖅᑐᐃᕕᒃᑯᓐᓄᑦ (ᐅᕝᕙᓘᓐᓃᑦ ᐊᐅᓚᑕᐅᓂᖓᓄᑦ ᓈᓚᑦᑎᓄ) ᑐᓂᓯᓗᑎ 
ᑐᑭᒧᐊᕈᑎᒥᑦ ᐊᒻᒪ ᓈᒻᒪᑦᑐᓂᑦ ᑭᓪᓕᖃᖅᑎᑦᑎᓗᓂ ᐱᕙᓪᓕᐊᔪᓕᕆᔨᓄ ᐊᒻᒪ ᐃᓄᓐᓄᑦ ᐱᔭᔅᓴᐅᓂᖏᑦ 
ᐱᕙᓪᓕᐊᓂᖏᓐᓄᑦ, ᐊᒻᒪ ᐋᖅᑭᒋᐊᖅᑕᐅᓂᖏᑦ ᐊᑐᖅᑕᐅᒐᔪᖃᑦᑕᖅᑐᑦ ᓯᐊᒻᒪᖅᑎᑕᐅᑦᑕᐃᓕᑎᓪᓗᒍ ᓄᕙᒡᔪᐊᕐᓇᖅ-19 
ᐊᓯᔾᔩᖏᑦᑐᖅ ᑕᕝᕙᓂᐅᔪᒥᑦ; 

 ᒪᓕᒐᖏᑦ ᒪᑐᐃᖓᔪᒥᑦ ᐊᒻᒪ ᐃᓱᒪᒻᖅᓱᕐᓂᖏᑦ ᐱᕙᓪᓕᐊᔪᓕᕆᔩᑦ ᐅᖃᐅᓯᐅᖏᓐᓇᖅᑐᖅ ᓈᒻᒪᑦᑐᓂᑦ 
ᑭᓪᓕᖃᖅᑎᑕᐅᔪᓂᑦ ᒪᓕᒐᖅᑎᒍᑦ ᐊᒻᒪ ᓈᓚᑦᑎᓄᑦ ᐃᓱᒪᓕᐅᓂᕐᒧᑦ ᐊᑐᖅᑕᐅᓂᖓ ᐊᐅᓚᓂᖃᓂᐊᕐᒪᑦ, 
ᐸᕕᓴᑦᑕᐅᖏᓪᓗᑎ ᐊᒻᒪ ᐃᓚᐅᖃᑕᐅᓂᖏᑦ ᑎᒥᐅᔪᑦ ᖃᓄᐃᑦᑐᑐᐃᓐᓇᕐᒥ ᐱᕙᓪᓕᐊᓂᐅᔪᒥᑦ ᐃᓄᓗᐊᓃᖏᑦᑐᑦ 
ᐃᓄᓐᓄᑦ ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᓄᑦ ᐱᔭᔅᓴᐅᓂᖏᓐᓄᑦ ᐱᕙᓪᓕᐊᓂᐅᔪᑦ; ᐊᒻᒪ 

 ᓈᒻᒪᑦᑐᓂᑦ ᐱᔪᓐᓇᖅᑎᑕᐅᖏᓐᓂᐅᔪᓂᑦ ᐱᔪᓐᓇᐅᑎᖏᓐᓂ ᐱᕙᓪᓕᐊᔪᓕᕆᔩᑦ ᐅᕝᕙᓘᓐᓃᑦ ᑎᒥᐅᔪᑦ ᓂᐱᓕᐅᖅᓯᓗᑎ 
ᐊᒻᒪ ᑕᑯᔅᓴᐅᑎᑦᑎᑲᓐᓂᓕᕐᓗᑎ ᐅᕝᕙᓘᓐᓃᑦ ᑐᓴᖅᓴᐅᑲᓐᓂᕐᓗᑎ ᓂᕆᖏᑦ, ᑕᕐᕆᔭᐃᑦ ᐅᕝᕙᓘᓐᓃᑦ ᐊᔾᔨᓐᖑᐊᑦ 
ᓂᐱᓕᐅᖅᑕᐅᓂᖏᑦ ᐱᕙᓪᓕᐊᓂᐅᔪᓂᑦ ᐊᔭᐅᖅᑕᐅᖏᓐᓇᖅᑐᖅ, ᐊᒻᒪ ᑖᓐᓇ ᓱᓕ ᐊᓯᔾᔨᖅᓯᒪᖏᑦᑐᖅ “ᔪᒻᑯᑎᒍᑦ” 
ᐊᑐᖅᑕᐅᓂᖓ, ᐃᖅᑲᑐᖅᑕᐅᔪᓂ ᐃᖅᑲᖅᑐᐃᕕᑎᒍᑦ ᑲᓇᑕᓕᒫᒥ ᐱᑕᖃᕆᐊᖃᖅᑎᑦᑎᔪᑦ ᐃᓚᐅᖃᑕᐅᔪᓕᒫᑦ 
ᐱᔭᔅᓴᐅᓂᖏᓐᓄᑦ ᑕᑯᔅᓴᐅᑦᑕᐅᑎᒋᔪᑦ ᐱᕙᓪᓕᐊᓂᐅᔪᓂᑦ ᐱᓕᕆᐊᖃᕐᓗᑎ ᓂᐱᓕᐅᕆᓂᐊᖏᓪᓗᑎ ᑕᑯᔅᓴᐅᑦᑕᐅᑎᒋᔪᓂᑦ 
ᖃᓄᑐᐃᓐᓇᖅ.2 

 
2 ᐆᑦᑑᑎᒋᓗᒍ, ᐃᐅᐴᑕᒥ, ᐃᓚᐅᖃᑕᐅᔪᓕᒫᑦ ᑕᕐᕆᔭᐅᑎᒃᑯᑦ ᑲᑎᒪᓂᕐᒧᑦ ᐱᕙᓪᓕᐊᓂᖏᑦ ᐱᑕᖃᕆᐊᖃᖅᑎᑕᐅᔪᑦ ᑐᓂᓯᓗᑎ ᐅᑯᓂᖓ ᐱᓕᕆᐊᖑᒋᐊᖃᖅᑐᓂᑦ: ᐃᓚᒋᔭᐅᓕᕐᓗᖓ 
ᐱᕙᓪᓕᐊᓂᐅᔪᒧᑦ, ᐊᖏᖅᑐᖓ ᐅᑯᓂᖓ ᐱᓕᕆᐊᖑᒋᐊᖃᖅᑐᓂᑦ:  
ᑐᑭᓯᔪᖓ ᑖᓐᓇ, ᐱᓯᒪᐃᓐᓇᖅᑐᒍ ᒪᑐᐃᖓᔪᖅᐊᑐᐊᒐᖓ ᑲᓇᑕᒥ ᒪᓕᒐᓕᕆᓂᕐᒧᑦ, ᑕᑯᓐᓇᕈᓐᓇᖅᑕᕋ ᑖᓐᓇ ᐱᕙᓪᓕᐊᓂᐅᔪᖅᑭᓯᐊᓂ, ᓴᐳᒻᒥᓗᒋᑦ ᐊᑕᐅᓯᐅᓂᖓ ᐃᖅᑲᖅᑐᐃᕕᒃ 
ᐱᕙᓪᓕᐊᓂᖏᑦ, ᐱᓕᕆᐊᖃᓂᐊᖅᑐᖓ ᐊᒻᒪ ᐊᖏᖅᑐᖓ ᓂᐱᓕᐅᕆᖏᓪᓗᖓ ᐅᕝᕙᓘᓐᓃᑦ ᑕᑯᔅᓴᐅᑎᒃᑲᓂᖏᓪᓗᒋᑦ ᖃᓄᑐᐃᓐᓇᖅ ᐃᖅᑲᖅᑐᐃᕕᑦᒃ ᐱᕙᓪᓕᐊᓂᖓᓄᑦ. 
ᐃᓕᓴᖅᓯᔪᖓ ᓯᖁᒥᑦᑎᒍᒪ ᑖᔅᓱᒥᖓ ᓱᓕᓂᕋᓂᕐᒥᑦ ᐊᒻᒪ ᐊᖏᕈᒻᒥᑦ, ᒪᓕᒐᖅᑎᒍᑦ ᐸᓯᔭᐅᔪᓐᓇᖅᑐᖓ, ᐱᖃᓯᐅᑎᓪᓗᓂ ᐃᓄᓐᓅᖓᔪ ᐃᑉᐱᒍᓱᖏᓂᕐᒥᑦ ᐃᖅᑲᖅᑐᐃᕕᒻᒥ. 

ᐊᓯᖏᑦ ᓈᓚᓐᓂᖃᖅᑎᑦᑎᓂᐅᒧᑦ ᑲᓇᑕᒥ ᐊᔾᔨᐸᓗᖏᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᓲᕐᓗ ᑲᑎᓐᖓᔪᓂᑦ 
ᕿᒥᕐᕈᓂᕐᒧᑦ ᓈᓚᑦᑏᑦ ᐊᑖᓂ ᒐᕙᒪᑐᖃᒃᑯᑦ ᐊᑦᑐᖅᑕᐅᔪᓂᑦ ᖃᐅᔨᓴᓂᕐᒧᑦ ᐱᖁᔭᖅ,3 ᐱᔪᓐᓇᑎᑦᑎᓯᒪᔪᖅ ᐱᔭᔅᓴᐅᓂᖏᓐᓄᑦ 
ᑕᑯᔅᓴᐅᑦᑕᐅᑎᒋᔪᑦ ᖃᕋᓴᐅᔭᒃᑯᑦ ᐱᕙᓪᓕᐊᓂᖏᓐᓄᑦ, ᑕᐃᒪᐃᔅᓯᒪᔪᑦ, ᑐᓂᔭᐅᓯᒪᓕᑐᐊᕋᒥ ᐃᓱᒪᓕᐅᓂᕐᒧᑦ, ᓂᐱᓕᐅᕆᓚᐅᖅᑐᑦ 
ᑕᔅᓴᐅᑦᑕᐅᑎᒋᔪᓂᑦ ᐱᔭᔅᓴᐅᖏᓐᓂᖏᓐᓄᑦ ᐃᓄᓐᓄᑦ ᐊᒻᒪ ᐱᕙᓪᓕᐊᔪᓕᕆᔨᓄᑦ, ᐊᒻᒪ ᓂᐱᓕᐅᖅᑕᐅᓯᒪᔪᑦ 
ᕿᒥᕐᕈᐊᖅᑕᐅᔪᓐᓇᖏᑦᑐᑦ ᖃᓄᐃᑦᑐᑐᐃᓐᓇᕐᓄᑦ ᑎᒥᐅᔪᓕᒫᓄᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᖅᑲᐅᓯᓚᐅᖅᑐᑦ ᑖᒃᑯᐊ ᑲᓇᑕᒥ, ᐃᖅᑲᖅᑐᐃᕕᓐᓂᑦ ᐊᒻᒪ ᓈᓚᑦᑎᐅᔪᓂᑦ ᐊᔾᔨᐸᓗᖏᓐᓂ 
ᑲᑎᒪᔨᓄᑦ, ᓴᖅᑭᑎᑦᑏᓇᖅᑐᑦ ᓈᒻᒪᑦᑐᓂᑦ ᑭᓪᓕᖃᖅᑎᑕᐅᔪᓂᑦ ᐱᔭᔅᓴᐅᓂᖏᓐᓄᑦ ᓂᐱᓕᐅᖅᑕᐅᓯᒪᔪᑦ ᑕᑯᔅᓴᐅᑦᑕᐅᑎᒋᔪᓂᑦ 
ᐱᕙᓪᓕᐊᓂᖏᓐᓄᑦ, ᓇᓗᓇᐃᖅᓯᓪᓗᑎ ᓇᓕᒧᑎᑦᑎᓂᕐᒥᑦ ᐱᔪᒪᓂᕆᔭᖏᓐᓂ ᐃᓄᓐᓄᑦ ᐊᒻᒪ ᐱᕙᓪᓕᐊᔪᓕᕆᔨᓄᑦ 
ᐱᔭᔅᓴᐅᓂᖏᓐᓄᑦ, ᐱᔪᓐᓴᐅᑎᖏᑦ ᐃᓱᒪᓕᐅᖅᑎᓄᑦ ᑖᒃᑯᐊ ᐱᕙᓪᓕᐊᓂᖏᑦ ᐸᕕᓴᑦᑕᐅᖏᓪᓗᑎ ᐅᕝᕙᓘᓐᓃᑦ 
ᐱᔪᓐᓇᖅᑎᑕᐅᖏᑦᑐᑦ ᐃᓄᓐᓄᑦ ᐊᒻᒪ ᐱᕙᓪᓕᐊᔪᓕᕆᔨᓄᑦ ᐱᔭᔅᓴᐅᓂᖏᓐᓄᑦ ᐊᒻᒪ ᓂᕆᐅᒋᔭᐅᔪᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 
ᐃᒪᐅᖃᑕᐅᔪᓄᑦ ᐱᕙᓪᓕᐊᓂᐅᔪᓂᑦ ᐃᓱᒪᓕᐅᖅᑎᓃᖏᓐᓇᖅᑐᑦ. ᐱᔭᔅᓴᐅᓂᖅᓴᐅᓂᖏᓐᓄᑦ ᓴᖅᑭᖅᑎᑕᐅᔪᑦ ᐊᑐᓕᖅᑎᑕᐅᓂᖓᓄᑦ 
ᐅᖓᓯᑦᑐᒥᑦ ᐱᔭᔅᓴᐅᓂᖓᓄᑦ ᐃᖅᑲᓇᐃᔭᐅᑎᓄᑦ ᐊᓯᔾᔩᖏᑦᑐᖅ ᐃᓱᒪᒋᔭᐅᓂᖏᑦ ᐊᒻᒪ ᐊᑐᖅᑕᐅᓂᖏᑦ ᐊᑐᐊᒐᐃᑦ 
ᐃᓱᒪᒋᔭᐅᔭᕆᐊᖃᖅᑐᑦ ᑲᑎᒪᔨᓄᑦ ᐱᔾᔪᑎᖃᖅᑐᓂ ᐱᕙᓪᓕᐊᔪᓕᕆᔨᓂᑦ ᐊᒻᒪ ᐃᓄᓐᓄᑦ ᐱᔭᔅᓴᐅᓂᖏᓐᓄᑦ, ᐊᒻᒪ ᓄᓇᕗᒻᒥ 
ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᑐᔅᓯᕋᐅᑎᖓ ᓇᓗᓇᐃᖅᓯᒪᔪᒧᑦ.  

 
ᖃᓄᐃᑦᑑᓂᖓ ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᑐᔅᓯᕋᐅᑎᖓ 

 

ᐃᓕᓴᕆᓪᓗᒋᑦ ᑲᑎᒪᔩᑦ ᑐᓂᓯᓯᒪᒌᕐᓂᖏᓐᓄᑦ ᐊᔾᔨᖃᖏᑦᑐᓂ ᐅᖓᓯᑦᑐᒃᑯᑦ ᐱᔭᔅᓴᐅᓂᖏᓐᓄᑦ ᓄᓇᕗᒻᒥ ᐃᒻᒥᑰᖅᑐᑦ 
ᑕᓚᕕᓴᓕᕆᔨᒃᑯᓐᓄᑦ, ᐊᓯᖏᑦ ᐱᕙᓪᓕᐊᔪᓕᕆᔩᑦ ᐊᒻᒪ ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᐃᓄᓐᓂᑦ ᑲᑎᒪᔩᑦ ᐱᕙᓪᓕᐊᓂᖏᓐᓄᑦ 
ᐊᕐᕌᒎᓯᒪᓕᖅᑐᒥᑦ, ᐊᒻᒪ ᐃᓕᓴᕆᓪᓗᒋᑦ ᑲᑎᒪᔩᑦ ᑐᑭᒧᐊᕈᑎᖓ ᐱᔾᔪᑎᖃᖅᑐᑦ ᐱᔪᓐᓇᖅᑎᑕᐅᖏᓂᕐᒧᑦ 
ᑕᑯᔅᓴᐅᑎᑕᐅᒃᑲᓂᕐᓂᖏᓐᓄᑦ ᐅᕝᕙᓘᓐᓃᑦ ᑐᓴᖅᑕᐅᑎᑕᐅᒃᑲᓂᕐᓂᖏᓐᓄᑦ ᒪᓕᓐᓂᖃᖅᑐᖅ ᑲᑎᒪᔩᑦ ᐊᑐᖃᑦᑕᖅᑕᖏᓐᓂᑦ, 
ᑲᑎᒪᔨᓄᑦ ᑎᒃᑯᐊᖅᑕᐅᓯᒪᔪᑦ ᐃᓱᒪᓕᐅᓂᕐᒧᑦ ᓈᓚᑦᑏᑦ ᐱᔾᔪᑎᖃᖅᑐᓂᑦ ᐱᒋᐊᖅᑎᑕᐅᔪᖅ 2 ᑐᔅᓯᖃᐅᒻᒧᑦ ᐋᒡᒑᖅᓯᒪᔭᖏᑦ 
ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔨᒃᑯᑦ ᑐᔅᓯᕋᐅᑎᖓ ᑕᑯᔅᓴᐅᑎᑕᐅᒃᑲᓂᕐᓗᑎ/ᑐᓴᖅᐅᑎᑕᐅᒃᑲᓂᕐᓗᑎ ᐱᒋᐊᖅᑎᑕᐅᒃᑲᓂᖅᓯᒪᔪᖅ 
ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒧᑦ ᐱᕙᓪᓕᐊᓂᖏᓐᓄᑦ ᐱᔾᔪᑎᖃᖅᑐᑎᑦ ᐅᑯᓂᖓ.  

 ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔩᑦ, ᐆᓴᓐᔅ ᓄᐊᑦ ᐊᒻᒪ ᐆᒪᔪᓂᑦ ᐱᐅᖅᓱᐊᖅᑏᑦ ᓯᓚᕐᔪᐊᒥᑦ ᓇᓗᓇᐃᔭᐃᓯᒪᔪᑦ 
ᑕᑯᔅᓴᐅᑎᑕᐅᒃᑲᓂᕐᓂᖏᑦ ᐱᒋᐊᖅᑎᑕᐅᒃᑲᓂᖅᓯᒪᔪᖅ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ ᐱᒻᒪᕆᐅᓪᓗᑎ 
ᖃᐅᔨᑎᑦᑎᓪᓗᓂ ᐃᓄᓐᓂᑦ ᑲᑎᒪᔩᑦ ᖃᐅᔨᓴᕐᓂᕆᔭᖓᓄᑦ ᐱᒋᐊᖅᑎᑕᐅᔪᖅ 2 ᑐᔅᓯᕋᐅᑦ, ᑲᑎᒪᔩᑦ ᓇᓗᓇᐃᖅᓯᔪᑦ 
ᐃᓚᒋᔭᖓ ᑕᑯᔅᓴᐅᑎᑕᐅᒃᑲᓐᓂᕋᔭᖅᑐᖅ ᐊᑕᐅᓯᑐᐊᖑᓗᓂ ᐃᓚᒍᑕᖓ ᐊᑯᓂᐅᔪᒥᑦ ᐱᕙᓪᓕᐊᓂᖓᓄᑦ, 
ᐅᓪᓗᖃᖅᑎᑕᐅᔪᖅ, ᐱᖃᓯᐅᔾᔨᔪᖅ ᖃᓂᒋᔭᐸᓗᖏᓐᓂ 32 ᐅᓪᓗᐃᑦ ᐃᓄᑦᑎᒍᑦ ᑲᑎᒪᓂᐅᔪᑦ, ᐱᔭᐅᓂᖏᑦ 
ᑎᑎᕋᖅᑕᐅᓯᒪᔪᑦ ᑕᐅᓴᖏᓐᓃᑦᑐᑦ ᐊᐱᖅᑯᑏᑦ ᐊᐱᖅᑯᑎᒋᔭᐅᔪᑦ ᐅᖃᐅᓯᒃᑯᑦ ᐊᒻᒪ ᑎᑎᕋᖅᓯᒪᔪᒃᑯᑦ 
ᒪᓕᒐᓕᐅᖅᑎᓕᐅᖅᑎᓂᑦ ᐊᒻᒪ ᓄᓇᓕᒻᒧᑦ ᐊᐅᓚᑕᐅᔪᓂ ᕿᑎᖓᓄᐊᖅᑐᓂᑦ, ᓄᓇᓕᓐᓄᑦ ᑭᒡᒐᖅᑐᐃᔩᑦ 
ᐊᑦᑐᖅᑕᐅᓂᖃᕈᓐᓇᖅᑐᓂᑦ ᕿᑭᖅᑖᓘᑉ ᐅᐊᓐᓇᖓᓂ ᓄᓇᓖᑦ ᐊᒻᒪ ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᐃᓗᓐᓂᑦ. 
ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᐃᓄᓐᓂᑦ ᐊᒻᒪ ᐱᕙᓪᓕᐊᔪᓕᕆᔩᑦ ᐊᑕᖏᖅᑐᓂ ᐱᔪᓐᓇᕐᖅᑐᑦ ᐊᑦᑐᐊᓂᖃᖅᑐᓕᒫᓄᑦ 
ᑎᑎᕋᖅᑕᐅᓯᒪᔪᓄᑦ, ᐱᖃᓯᐅᑎᓪᓗᑎ ᑲᑎᒪᔩᑦ ᓯᕗᓂᐊᒍ ᐊᒻᒪ ᒫᓐᓇ ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑏᑦ, 
ᓇᕿᑦᑕᖅᑕᐅᓯᒪᔪᑦᓄᕕᐱᕆ 2019 ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ, ᐱᒋᐊᖅᑎᑕᐅᒃᑲᓂᖅᓯᒪᔪᖅ ᑭᒃᑯᓕᒫᓂᑦ 
ᓈᓚᖕᓂᖃᖅᑎᑦᑎᓂᕐᒥᑦ ᐊᒻᒪ ᓂᐱᓕᐅᖅᑕᐅᓯᒪᔪᑦ ᐱᒋᐊᖅᑎᑕᐅᒃᑲᓐᓂᖅᓯᒪ ᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒧᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓐᓄᑦ ᐊᑎᓕᐅᕐᕕᒃ ᐱᓕᕆᐊᒧᑦ ᑐᕌᕈᑎᖓᓂ: 
www.nirb.ca/project/124701. ᑕᑯᔅᓴᐅᑎᑕᐅᒃᑲᓂᕐᓂᖏᑦ ᐊᑕᐅᓯᑐᐊᒥᑦ ᐃᓚᒍᑕᖓᓂ ᑲᑎᒪᔩᑦ ᐱᕙᓪᓕᐊᓂᖓᓄᑦ 
ᒥᔅᓯᒋᖏᑕᖓᓂ ᑕᑯᔅᓴᐅᑎᑦᑎᔪᑦ ᐱᔭᕇᖅᓯᒪᓐᓇᓂ ᐊᔾᔨᓐᖑᐊᖅ ᖃᐅᔨᓴᕐᓂᐅᔪᒥᑦ, ᐊᒻᒪ ᒥᔅᓯᖃᖏᑦᑐᓂᑦ 
ᓇᓗᓇᐃᔭᐃᒃᑲᓐᓂᑐᐃᓐᓇᕆᐊᓕ ᑲᑎᒪᔩᑦ ᖃᐅᔨᓴᕐᓂᕆᔭᖓᓄᑦ ᓇᓗᓇᐃᖅᑕᐅᓗᓂ ᐊᑕᐅᓯᑐᐊᒥᑦ ᐃᓚᒋᓪᓗᓂᐅᒃ 
ᖃᐅᔨᓴᕐᓂᐅᔪᒥᑦ.  

 
3ᑲᓇᑕᒥ ᒪᓕᒐᓂᒃ 2019, ᑎᑎᕋᖅᓯᒪᓂᖓ 28, ᐃᓚᖓ 1. 

 ᐃᖅᑲᖅᑐᐃᕖᑦ ᐃᓕᓴᖅᓯᓯᒪᒻᒪᑕ. “ᒪᑐᐃᖓᔪᖅ ᐱᔭᔅᓴᐅᓂᖓ” ᑐᕌᖓᓪᓗᑎ ᐃᓄᑦᑎᒍᑦ ᐱᕙᓪᓕᐊᓂᐅᔪᓂᑦ 
ᑭᓪᓕᖃᖅᑎᑕᐅᓚᐅᖅᑐᖅ ᑎᒥᐅᔪᓄᑦ ᐃᓄᑦᑎᒍᑦ ᐅᐸᒍᓐᓇᖅᑐᓂᑦ ᖃᓄᐃᑦᑐᑐᐃᓐᓇᕐᓂ ᐱᕙᓪᓕᐊᓂᐅᔪᓂᑦ ᐊᑕᐅᓯᕐᒥᑦ 
ᓇᒦᓐᓂᖓᓄᑦ ᐋᖅᑭᑦᑕᐅᓯᒪᔪᒥᑦ ᖃᖓᒃᑰᓂᖓ ᐊᒻᒪ ᐅᓪᓗᖓ. ᐅᒡᒍᓇᖅᑑᒐᓗᐊᖅ ᓄᓴᓕᒻᒥᐅᑕᐃᑦ ᐃᒡᓗᓕᒻᒥ 
ᐱᔪᓐᓇᓚᐅᖏᒻᒪᑕ ᑲᐃᐳᒃᑯᑦ ᑕᑯᔅᓴᐅᔪᓂᑦ ᑕᑯᔅᓴᐅᑦᑕᐅᑎᒋᑎᓪᓗᒋᑦ ᐱᕙᓪᓕᐊᓂᐅᔪᑦ, ᐊᒥᓱᒐᓚᐅᓚᐅᖅᑐᑦ ᑭᒡᒐᖅᑐᐃᔩᑦ 
ᐃᒡᓗᓕᒻᒥ (ᓄᓇᓕᒻᒧᑦ ᐊᐅᓚᑕᐅᔪᖅ ᕿᑎᖓᓄᐊᖅᑐᑦ ᐊᒻᒪ ᓄᓇᓕᒻᒧᑦ ᑭᒡᒐᖅᑐᐃᔩᑦ) ᐃᓚᐅᖃᑕᐅᓚᐅᖅᑐᑦ 
ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ. ᐃᓚᒋᐊᕐᓗᒍ, ᑎᑎᕋᖅᓯᒪᔪᓕᐅᖅᐸᑦᑐᑦ 
ᐱᕙᓪᓕᐊᔪᓕᕆᔩᑦ ᐅᐸᔅᓯᒪᓚᐅᖅᑐᑦ ᐊᒻᒪ ᐱᑕᖃᖅᑎᑎᓪᓗᑎ ᑎᑎᕋᖅᓯᒪᔪᓂᑦ ᖃᓄᐃᓘᕐᓂᕆᔭᖏᓐᓂ 
ᐱᕙᓪᓕᐊᓂᐅᔪᓂᑦ, ᓇᕿᑦᑕᖅᑕᐅᓯᒪᔪᑦ ᑲᑎᒪᔩᑦ ᐱᕙᓪᓕᐊᓂᖏᓐᓄᑦ ᓴᖅᑭᖅᑎᑕᐅᓯᒪᔪᑦ ᐃᕐᖏᓐᓈᕈᑎᒃᑯᑦ ᐊᒻᒪ 
ᓂᐱᓕᐅᖅᑕᐅᓯᒪᔪᓂᑦ ᐱᒋᐊᖅᑎᑕᐅᒃᑲᓂᖅᓯᒪᔪᒧᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒧᑦ ᐊᑐᓐᓇᐅᒻᒥᔪᑦᑕᐅᖅ. 
ᓄᓇᓕᒻᒥᐅᑕᐃᑦ ᐱᖓᕈᒪᔪᒥᓂᐅᒐᓗᐊᖅᑎᓪᓗᒋᑦ ᑕᑯᓐᓇᕐᓗᒋᑦ ᐱᕙᓪᓕᐊᓂᐅᔪᑦ ᑕᓚᕖᓴᒃᑯᑦ ᑕᐃᔅᓱᒪᓂᐅᑎᓪᓗᒍ, ᑖᓐᓇ 
ᐱᔭᔅᓴᐅᓂᖓ ᓂᐱᓄᑦ ᐊᒻᒪ ᑕᕐᕆᔭᓄᑦ ᓈᒻᒪᓚᐅᖅᑐᖅ ᐊᒻᒪ ᐊᑐᐃᓐᓇᐅᑎᑕᐅᔭᕆᐊᔪᖅ ᑲᐃᐳᒃᑯᑦ ᑕᓚᕖᓴᒃᑯᑦ ᐊᒥᓱᓄᑦ 
ᑕᑯᓪᓇᖅᑐᓄᑦ ᓄᓇᕗᒻᒥ ᐊᒻᒪ ᑲᓇᑕᒥ. ᐊᒥᓲᓪᓗᑎ ᐊᓯᖏᑎᒍᑦ ᐱᔭᔅᓴᐅᓂᖏᑦ ᑐᑭᓯᒋᐊᕈᑏᑦ ᐱᔾᔪᑎᖃᖅᑐᓂᑦ ᑲᑎᒪᔩᑦ 
ᐱᕙᓪᓕᐊᓂᖏᓐᓄᑦ, ᓇᓗᓇᐃᔭᖅᑕᐅᓯᒪᔪᖅ ᖁᓛᓂ, ᐱᑕᖃᕆᐊᖃᕐᓂᖓ ᐱᔭᔅᓴᐅᑎᑦᑎᓗᑎ ᐱᕙᓪᓕᐊᓂᐅᔪᓄᑦ 
ᐃᒡᓗᓕᖕᒥ ᐋᖅᑮᖏᑦᑐᖅ ᓴᖑᑎᑕᐅᓂᖏᓐᓄᑦ ᑲᑎᒪᔨᓄᑦ ᐱᔪᓐᓇᖅᑎᑕᐅᖏᒐᔪᑦᑐᑦ ᓴᖅᑭᔮᖅᑎᑎᒃᑲᓂᓂᕐᒥᑦ ᑲᑎᒪᔩᑦ 
ᐱᔭᕇᓚᐅᖅᑎᓐᓇᒋᑦ ᐃᓱᒪᓕᐅᓂᕐᒥᑦ ᑎᑎᕋᖅᓯᒪᔪᓄᑦ. 

 ᐱᔾᔪᑎᖃᖅᑐᓂᑦ ᓈᒻᒪᒋᔭᐅᔪᓂᑦ ᓂᕆᐅᒋᔭᐅᔪᓂᑦ, ᐱᖃᓯᐅᑎᓪᓗᑎ ᐱᔪᓐᓇᐅᑏᑦ ᑲᓐᖑᓇᖅᑐᓕᕆᓂᕐᒧᑦ, 
ᐃᓚᐅᖃᑕᐅᔪᓄᑦ ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒧᑦ, ᑲᑎᒪᔩᑦ ᓇᓗᓇᐃᖅᓯᔪᑦ 
ᓈᒻᒪᓚᐅᖅᑐᖅ ᑎᒥᐅᔪᓄᑦ ᐃᓱᒪᒋᔭᖃᕐᓗᑎ ᑲᑎᒪᔩᑦ ᑭᓪᓕᖏᑦ ᑕᑯᔅᓴᐅᑎᑦᑎᑲᓂᓂᕐᒧᑦ ᐊᒻᒪ ᑐᓴᖅᓴᐅᑎᒃᑎᑲᓐᓂᓂᕐᒧᑦ 
ᓇᓗᓇᐃᖅᑕᐅᓯᒪᔪᑦ ᓯᕗᓂᐊᒍᑦ ᑲᑎᒪᔩᑦ ᐱᕙᓪᓕᐊᓂᖏᓐᓂᑦ ᐊᔭᐅᖅᑕᐅᖏᓐᓇᓂᐊᖅᑐᖅ. ᑐᓴᖅᑎᑕᐅᓂᖓ ᓄᓇᕗᒻᒥ 
ᐃᒻᒥᑰᖅᑐᑦ ᑕᓚᕕᓴᓕᕆᔩᑦ ᑕᑯᔅᓴᐅᑎᑦᑎᓂᖓ ᑕᑯᔅᓴᐅᑦᑕᐅᑎᒋᔪᓂᑦ ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ 
ᓈᓚᖕᓂᖃᖅᑎᑦᑎᓂᕐᒥᑦ ᐱᓯᒪᑦᑏᓇᖅᑐᑎᑦ ᑲᑎᒪᔩᑦ ᐊᑐᖃᑦᑕᓚᐅᖅᑕᖏᓐᓂ ᐱᔪᓐᓇᖅᑎᑕᐅᓗᑎ ᐱᕙᓪᓕᐊᔪᓕᕆᕕᔨᓄᑦ 
ᐅᕝᕙᓘᓐᓃᑦ ᓄᓇᓕᒻᒥ ᓈᓚᐅᑎᒃᑯᑦ ᑐᓵᓗᒋᑦ ᑐᓴᖅᓴᐅᑦᑕᐅᑎᒋᔪᑦ ᐱᕙᓪᓕᐊᓂᐅᔪᓂᑦ ᑕᑯᔅᓴᐅᑎᑕᐅᔪᓄᑦ. 
ᓈᒻᒪᒃᑲᔭᖏᑦᑐᖅ ᐃᓚᐅᖃᑕᐅᔪᓄᑦ ᑲᑎᒪᔩᑦ ᐲᖅᓯᒍᑎ ᑭᓪᓕᖃᖅᑎᑕᐅᒐᔪᑦᑕᖏᓐᓂᑦ 
ᑕᑯᔅᓴᐅᑎᑦᑎᑲᓐᓂᓂᕐᒧᑦ/ᑐᓴᖅᓴᐅᑎᑦᒃᑎᑲᓐᓂᓂᕐᒧᑦ ᐃᓚᐅᖃᑕᐅᔪᑦ ᐃᓚᐅᖃᑕᐅᔭᕇᖅᓯᒪᓕᕈᑎ 
ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ, ᓯᕗᓂᐊᒍᑦ ᑐᓂᓯᔭᐅᓯᒪᓐᓇᑎ ᑐᓴᖅᑎᑎᔾᔪᑎᒥᑦ 
ᑖᔅᓱᒥᖓ ᐊᓯᔾᔨᖅᑐᒥᑦ ᑲᑎᒪᔩᑦ ᐊᑐᖃᑦᑕᕋᔪᑦᑕᖏᓐᓄᑦ, ᐊᒻᒪ ᐱᕕᔅᓴᖃᖅᑎᑕᐅᓯᒪᒐᓂ ᓈᒻᒪᓴᖏᓂᕐᒧᑦ, ᐋᒡᒑᓂᕐᒧᑦ 
ᐃᓚᐅᖃᑕᐅᓂᕐᒧᑦ ᐱᕙᓪᓕᐊᓂᐅᔪᓂᑦ ᐅᕝᕙᓘᓐᓃᑦ ᕿᓂᕐᓗᑎ ᐅᑎᖅᑎᑕᐅᓗᑎ ᑲᑎᒪᔩᑦ ᓈᒻᒪᑦᑐᓂᑦ ᑭᓪᓕᖃᖅᑎᑕᐅᔪᑦ. 

 ᐃᓚᒋᐊᕐᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᑖᒃᑯᐊ ᓄᓇᕗᒻᒥ ᐃᒻᒥᑰᖅᑐᑦ ᑕᓚᕕᓴᓕᕆᔩᑦ 
ᐅᖃᐅᔾᔨᒋᐊᕈᑎᖓ ᐃᑉᐱᒍᓱᑦᑎᐊᕋᔭᖅᑐᑎ ᑲᓐᖑᓇᖅᑎᑦᑎᓂᕐᒧᑦ ᐱᔪᓐᓇᐅᑏᑦ ᐃᒪᐃᕈᔪᓕᖅᑎᓪᓗᒋᑦ ᐊᔾᔨᖏᑦ ᐊᓯᖏᓐᓄᑦ 
ᑎᒥᐅᔪᓄᑦ ᑕᑯᔅᓴᐅᔪᓐᓇᖅᑐᑦ ᐊᔾᔨᓕᐅᖅᑕᐅᔪᓂᑦ ᐱᓕᕆᐊᖃᖏᑦᑐᖅ ᐱᔪᓐᓇᐅᑎᖏᓐᓂ ᐊᒻᒪ ᓂᕆᐅᒋᔭᐅᔪᓂᑦ 
ᐊᑕᖏᖅᑐᒋᑦ ᐃᓚᐅᖃᑕᐅᔪᑦ ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ, ᐱᖃᓯᐅᑎᓪᓗᓂ 
ᑐᔅᓯᕋᐅᑎᓕᐅᖅᑐᖅ, ᕿᑎᖓᓄᐊᖅᑐᑦ, ᐃᓐᓇᑐᖃᐃᑦ, ᐊᒻᒪ ᓄᓇᓕᒻᒧᑦ ᑭᒡᒐᖅᑐᐃᔩᑦ ᐃᓚᐅᖃᑕᐅᓂᕆᔭᖏᑦ 
ᕿᑎᓪᓗᐊᑕᖏᑦ ᐱᕙᓪᓕᐊᓂᐅᔪᓄᑦ, ᐊᔾᔨᓐᖑᐊᖏᑦ ᐊᒻᒪ ᐅᖃᖅᓂᖏᑦ ᑕᑕᑯᔅᓴᐅᑎᑕᐅᒃᑲᓂᖏᓪᓗᑎ 
ᑕᑯᔅᓴᐅᑦᑕᐅᑎᒋᔭᕇᖅᓯᒪᑎᓪᓗᒋᑦ ᐊᖏᓚᐅᖅᑎᓐᓇᒋᑦ.  

ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑦ ᐱᕙᓪᓕᐊᔪᓕᕆᔨᓕᒫᓄᑦ ᐊᒻᒪ ᐃᓚᐅᖃᑕᐅᔪᓄᑦ ᓴᖅᑭᓂᐊᖅᑐᒧᑦ ᐃᓚᒋᐊᖅᑕᐅᓯᒪᓂᖓ 
ᐱᒋᐊᖅᑎᑕᐅᒃᑲᓂᖅᓯᒪᔪᖅ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒥᑦ 

ᓇᓗᓇᐃᖅᑕᐅᓗᓂ ᐱᕙᓪᓕᐊᔪᓕᕆᔨᓕᒫᑦ ᐊᒻᒪ ᐃᓚᐅᖃᑕᐅᔪᑦ (ᐃᓄᑦᑎᒍᑦ ᐅᕝᕙᓘᓐᓃᑦ ᐃᓚᐅᖃᑕᐅᔪᑦ ᓂᐱᒃᑯᑦ ᐅᕝᕙᓘᓐᓃᑦ 
ᑕᕐᕆᔭᒃᑯᑦ ᓂᐱᓄᑦ ᑕᕐᕆᔭᓄᓪᓘᓐᓃᑦ ᑐᕌᕈᑎᖏᓐᓄ), ᑲᑎᒪᔩᑦ ᐅᖃᒃᑲᓂᖅᑐᑦ ᐅᑯᐊ ᑐᑭᒧᐊᕈᑏᑦ ᐱᔾᔪᑎᖃᖅᑐᑦ ᑲᑎᒪᔨᓄᑦ 
ᐱᑕᖃᕆᐊᖃᖅᑎᑕᐅᔪᑦ ᐱᕙᓪᓕᐊᔪᓕᕆᔨᓄᑦ ᐱᔭᔅᓴᐅᓂᖏᓐᓄᑦ ᐊᒻᒪ ᑭᓪᓕᖏᑦ ᓂᐱᓕᐅᕆᓂᕐᒧᑦ, 
ᑕᑯᔅᓴᐅᑎᑦᑎᑲᓐᓂᓂᕐᒧᑦ/ᑐᓴᖅᓴᐅᑎᑦᑎᑲᓐᓂᓂᕐᒧᑦ ᑲᑎᒪᔩᑦ ᐱᕙᓪᓕᐊᓂᖏᓐᓄᑦ ᐃᓚᐅᖃᑕᐅᔪᓕᒫᓄᑦ, ᐱᖃᓯᐅᑎᓪᓗᑎ 
ᐱᕙᓪᓕᐊᔪᓕᕆᔩᑦ, ᐅᕙᓂᐅᓂᐊᖅᑐᒥ ᐃᓚᒋᐊᖅᑕᐅᓯᒪᔪᒥᑦ ᐱᒋᐊᖅᑎᑕᐅᒃᑲᓂᖅᓯᒪᔪᖅ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒧᑦ: 

1. ᐱᕙᓪᓕᐊᔪᓕᕆᔩᑦ ᐱᔪᒪᔪᑦ ᑲᑎᒪᔩᑦ ᑐᓴᖅᓴᐅᑦᑕᐅᑎᒋᔪᓄᑦ/ᑕᑯᔅᓴᐅᑦᑕᐅᑎᒋᔪᓄᑦ ᐱᕙᓪᓕᐊᔪᓂᑦ ᑎᑎᕋᖅᓯᔪᓂᑦ 
ᑐᔅᓯᕋᕆᐊᖃᖅᑐᑦ ᐅᓄᖓ ᑲᑎᒪᔩᑦ ᑐᑭᒧᐊᖅᑎᑦᑎᔨᖓ, ᑭᐅᕋᓐ ᑲᔅᑎᐊᓗ ᐅᓴᐅᑎᓪᓗᒍ ᐅᕝᕙᓘᓐᓃᑦ ᑎᑭᓚᐅᖅᑎᓐᓇ 
ᐊᐃᑉᕆᓕ 8, 2021.  

 
2. ᐱᕙᓪᓕᐊᔪᓕᕆᔩᑦ ᐅᐸᖃᑕᐅᓯᒪᔪᑦ ᐃᓄᑦᑎᒍᑦ ᓈᓚᖕᓂᖃᖅᑎᑦᑎᕕᐅᔪᒥᑦ ᐊᑐᕆᐊᖃᖅᑐᑦ ᖃᕿᖅᑯᐊᒥᑦ ᐅᕝᕙᓘᓐᓃᑦ 

ᐊᓯᐊᓂ ᓇᓗᓇᐃᖅᓯᒍᑎᒥ ᓇᓗᓇᐃᖅᓯᔪᓂᑦ ᐃᓚᒋᔭᐅᓂᖏᓐᓄᑦ ᐱᕙᓪᓕᐊᔪᓕᕆᔨᓄᑦ ᑭᒡᒐᑐᖅᑕᖏᓐᓄᑦ. 
ᐱᕙᓪᓕᐊᔪᓕᕆᔩᑦ ᐊᑎᓕᐅᖅᑐᑦ ᓂᐱᓄᑦ/ᑕᕐᕆᔭᓄᑦ ᑕᑯᔅᓴᐅᑦᑕᐅᑎᒋᔪᓂᑦ ᐅᑯᑎᒎᓇ ᔪᒻ ᐅᕝᕙᓘᓐᓃᑦ ᑐᓴᐅᒪᔾᔪᑎᓄᑦ 
ᓇᓗᓇᐃᖅᓯᔭᕆᐊᓖᑦ ᐊᑎᖏᓐᓂ ᐊᒻᒪ ᐱᕙᓪᓕᐊᔪᓕᕆᔨ ᐱᓕᕆᕕᖓ ᐊᑎᓕᐅᖅᑕᖓᓄ ᑐᑭᓯᒋᐊᕈᑎᖏᑦ 
ᐱᑕᖃᖅᑎᑕᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓐᓄᑦ. 

 
3. ᑐᓐᖓᓂᖃᖅᑐᖅ ᑭᓪᓕᖃᖅᑎᑕᐅᔪᓄᑦ ᐱᔪᓐᓇᖅᑎᑕᐅᔪᑦ ᑐᓂᔭᐅᔪᓐᓇᖅᑐᑦ ᐱᔭᓪᓕᐊᔪᓕᕆᔨᓄᑦ ᓇᓗᓇᐃᔭᖅᑕᐅᓯᒪᔪᑦ 

ᐅᕙᓂ ᑭᓲᓂᖓ 4 ᐊᒻᒪ 5 ᐊᑖᓂ, ᐅᖃᖅᑕᐅᓯᒪᔪᑦ ᑲᑎᒪᔨᓄᑦ ᕕᕝᕗᐊᓕ 24, 2021 ᑐᑭᒧᐊᕈᑎᒧ ᑎᑎᖅᑲᖅ, 
ᖃᓄᐃᑦᑐᑐᐃᓐᓇᐃᑦ ᓂᐱᓕᐅᖅᑕᐅᔪᑦ, ᑕᑯᔅᓴᐅᑎᑕᐅᒃᑲᓂᖅᑐᑦ ᐱᒋᐊᖅᑎᑕᐅᒃᑲᓂᖅᓯᒪᔪᒥᑦ ᑭᒃᑯᓕᒫᓂᑦ 
ᓈᓚᖕᓂᖃᖅᑎᑦᑎᓂᕐᒥᑦ ᐅᕝᕙᓘᓐᓃᑦ ᐃᓚᒋᐊᖅᑕᐅᓂᕆᓂᐊᖅᑕᖓ ᐱᒋᐊᖅᑕᐅᑎᑲᓂᖅᓯᒪᔪᖅ ᑭᒃᑯᓕᒫᓂᑦ 
ᓈᓚᓐᓂᖃᖅᑎᑦᑎᓂᕐᒥᑦ ᐱᔪᓐᓇᖅᑎᑕᐅᖏᑦᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓂᑦ ᑎᑎᕋᖅᓯᒪᔪᓂᑦ ᐊᖏᓂᕐᒧᑦ. 
ᑖᓐᓇ ᐱᔪᓐᓇᖅᑎᑕᐅᖏᑦᑐᖅ ᑲᑎᒪᔩᑦ ᐊᑐᖃᑦᑕᕋᔪᑦᑕᖓ ᐅᓴᐅᔪᒻᒪᓂᑦ 2012, ᐊᒻᒪ ᑲᑎᒪᔩᑦ 
ᐃᖅᑲᐃᑎᑦᑎᔾᔪᑎᖃᓂᐊᖅᑐᑦ ᐱᔪᓐᓇᖅᑎᑕᐅᖏᑦᑐᓂᑦ ᓂᐱᓕᐅᕆᓂᕐᒧᑦ ᐱᕙᓪᓕᐊᓂᐅᔪᓂᑦ ᐃᓚᐅᖃᑕᐅᔪᓕᒫᓄᑦ, 
ᐃᓚᐅᖃᑕᐅᒐᓗᐊᕈᑎ ᐃᓄᑦᑎᒍᑦ ᐅᕝᕙᓘᓐᓃᑦ ᓂᐱᒃᑯᑦ/ᑕᕐᕆᔭᒃᑯᑦ ᓴᖅᑭᓂᐊᖅᑐᓂ ᐱᕙᓪᓕᐊᓂᐅᔪᓂᑦ.  

4. ᐱᕙᓪᓕᐊᔪᓕᕆᔩᑦ ᓇᒻᒥᓂᖅ ᓂᐱᓕᐅᕆᔪᒪᒍᑎ ᖃᓄᐃᑦᑐᑐᐃᓐᓇᕐᓂᑦ ᐱᕙᓪᓕᐊᓂᐅᔪᓂᑦ, ᑎᑎᕋᕆᐊᖃᖅᑐᑦ ᑐᔅᓯᕋᕐᓗᑎ 
ᑲᑎᒪᔩᑦ ᑐᑭᒧᐊᖅᑎᑦᑎᔨᖓᓄᑦ, ᑭᐅᕋᓐ ᑲᔅᑎᐊᓗ ᐅᓴᐅᑎᓪᓗᒍ ᐅᕝᕙᓘᓐᓃᑦ ᑎᑭᓚᐅᖅᑎᓐᓇ ᐊᐃᑉᕆᓕ 8, 2021. 

5. ᐱᕙᓪᓕᐊᔪᓂᓕᕆᔩᑦ ᐊᔾᔨᓕᐅᕆᒧᓐᓇᖅᑎᑕᐅᒍᑎ ᐅᕝᕙᓘᓐᓃᑦ ᓂᐱᓕᐅᕆᓗᑎ ᓂᐱᓂᑦ ᐱᕙᓪᓕᐊᓂᐅᔪᓂᑦ, 
ᐊᖏᕆᐊᖃᖅᑐᑦ ᒪᓕᒋᐊᖃᖅᑎᑕᐅᔪᓄᑦᒃ ᐅᑯᓂᖓ: 

a. ᓂᐱᓕᐅᕆᔾᔪᑎᓄᑦ ᓱᓇᒃᑯᑖᑦ (ᐊᔾᔨᓕᐅᕈᑏᑦ/ᓂᐱᓕᐅᕆᔾᔪᑎ (ᓂᐱᓕᐅᕆᔾᔪᑎᑦ)) ᐊᑕᐅᓯᕐᒦᑎᑕᐅᓂᐊᖅᑐᑦ 
ᓇᒦᓐᓂᖓᓄ ᖃᐅᔨᒋᐊᓚᐅᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓐᓄᑦ; 

b. ᓇᒦᓐᓂᖓ ᓂᐱᓕᐅᕆᔾᔪᑎᐅᔪᖅ ᐋᖅᑭᔅᓯᒪᔭᕆᐊᓕᒃ ᐊᒻᒪ ᐊᐅᓚᔪᓐᓇᖅᑎᑕᐅᔾᔮᖏᑦᑐᖅ ᐱᕙᓪᓕᐊᓂᐅᔪᑦ 
ᑲᑎᒪᓂᖃᖅᑎᓪᓗᒋᑦ; 

c. ᓂᐱᓕᐅᕆᓂᖅ ᐱᔪᓐᓇᖅᑎᑕᑐᐊᖑᓂᐊᖅᑐᖅ ᐱᕙᓪᓕᐊᓂᐅᔪᑦ ᑲᑎᒪᓂᖃᖅᑎᓪᓗᒋᑦ, ᐊᒻᒪ 
ᐊᔾᔨᓕᐅᕆᔪᖃᔾᔮᖏᑦᑐᖅ ᐅᕝᕙᓘᓐᓃᑦ ᓂᐱᓕᐅᕆᒧᓂᑦ ᓈᓚᓐᓂᖃᖅᑎᑦᑎᕕᐅᔪᒥᑦ ᓄᖅᑲᖓᑲᐃᓐᓇᑎᓪᓗᒋᑦ, 
ᑕᖃᐃᖅᓯᑲᐃᓐᓇᑎᓪᓗᒋᑦ ᐅᕝᕙᓘᓐᓃᑦ ᐊᓯᖏᓐᓄ ᓄᖃᖓᔾᔪᑎᐅᔪᑦ; 

d. ᐊᐱᖅᓱᕐᓂᐅᔪᖅ ᐃᓚᐅᖃᑕᐅᔪᓂᑦ ᐱᓕᕆᐊᖑᒋᐊᓕ ᓯᓚᑖᓂ ᓈᓚᖕᓂᖃᖅᑎᑦᑎᕕᐅᔪᒥᑦ; 

e. ᓂᐱᓕᐅᕆᓂᐅᔪᖅ ᐸᕕᓴᐃᓂᖃᕆᐊᖃᖏᑦᑐᖅ, ᐊᒻᒪ ᐸᕕᓴᐃᔭᕆᐊᖃᖏᑦᑐᖅ ᐱᔪᓐᓇᕐᓂᖏᓐᓄᑦ 
ᐃᓚᐅᖃᑕᐅᔪᑦ ᐃᓚᐅᖃᑕᐅᓗᑎ ᐱᕙᓪᓕᐊᓂᐅᔪᓂᑦ;  

f. ᑲᑎᒪᔩᑦ ᑐᓂᔭᖓ ᐱᒧᓐᓇᑎᑦᑎᓂᕐᒧᑦ ᐊᔾᔨᓕᐅᕆᓂᕐᒧᑦ ᐅᕝᕙᓘᓐᓃᑦ ᓂᐱᓕᐅᕆᓂᕐᒧᑦ ᓂᐱᓂᑦ 
ᐱᕙᓪᓕᐊᓂᐅᔪᓂᑦ ᖁᔭᓈᖅᓯᒍᑎᐅᖏᑦᑐᖅ ᑲᑎᒪᔨᓄᑦ ᐱᔪᓐᓇᖅᑎᑕᐅᖏᑦᑐᑦ 
ᑕᑯᔅᓴᐅᑎᑦᑎᑲᓐᓂᓂᕐᒧᑦ/ᑐᓴᖅᓴᐅᑎᑦᑎᑲᓐᓂᓂᕐᒧᑦ ᐱᕙᓪᓕᐊᓂᖁᔪᓂᑦ ᑲᑎᒪᔩᑦ ᐱᖃᑕᐅᑎᓪᓗᒋᑦ 
ᐃᓱᒪᓕᐅᓂᕐᒧᑦ; 

g. ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᖅ ᑎᑎᕋᖅᓯᒪᔪᑦ ᒪᑐᓯᒪᓕᕐᒪᑦ ᐊᒻᒪ ᐃᓱᒪᓕᐅᓂᕐᒧᑦ ᑎᑎᕋᖅᓯᒪᔪᓄᑦ 
ᓄᖅᑲᖅᓯᒪᔪᑦ, ᐱᕙᓪᓕᐊᔪᓕᕆᔩᑦ ᑐᔅᓯᕋᕈᓐᓇᖅᑐᑦ ᑲᑎᒪᔨᓂᑦ ᑎᑎᕋᖅᓯᒪᔪᓂᑦ ᐊᖏᓂᕐᒧᑦ 

ᑕᑯᔅᓴᐅᑎᑕᐅᒃᑲᓂᕐᓗᓂ/ᑐᓴᖅᓴᐅᑎᑕᐅᒃᑯᕝᑲᓂᕐᓗᓂ ᓂᐱᓕᐅᖅᑕᐅᓯᒪᔪᑦ ᐊᒻᒪ ᑲᑎᒪᔩᑦ ᐱᑕᖃᖅᑎᑦᑎᓂᐊᖅᑐᑦ 
ᑎᑎᕋᖅᓯᒪᔪᒥ ᑭᐅᔾᔪᑎᒥᑦ ᑕᐃᒪᐃᑦᑐᓄᑦ ᑐᔅᓯᕋᐅᑎᓄᑦ; 

h. ᐱᕙᓪᓕᐊᔪᓕᕆᔨᐅᔪᑦ ᒪᓕᒍᓐᓇᖏᑉᐸᑕ ᐅᕝᕙᓘᓐᓃᑦ ᒪᓕᒍᒪᖏᑉᐸᑕ ᑖᒃᑯᓂᖓ ᑐᑭᒧᐊᕈᑎᓂᑦ, ᑲᑎᒪᔩᑦ 
ᓄᖅᑲᖅᑎᒍᓐᓇᖅᑕᖓ ᐱᔪᓐᓇᑎᑦᑎᓂᐅᔪᖅ ᐊᔾᔨᓕᐅᕆᓂᕐᒧᑦ ᐅᕝᕙᓘᓐᓃᑦ ᓂᐱᓕᐅᖅᑕᐅᔪᑦ ᓂᐱᐅᔪᑦ 
ᐱᕙᓪᓕᐊᓂᐅᔪᓂᑦ.  

 
ᐊᐱᖅᑯᑎᔅᓴᖃᕐᓂᕈᑯᑦ ᐱᔾᔪᑎᖃᖅᑐᓂᑦ ᑲᑎᒪᔩᑦ ᐊᑐᖅᑕᐅᔭᕆᐊᓕᓐᓄᑦ ᑐᑭᒧᐊᕈᑎᒥ ᐱᔾᔪᑎᖃᖅᑐᓂᑦ ᑖᒃᑯᓄᖓ ᐅᕝᕙᓘᓐᓃᑦ 
ᓴᖅᑭᓂᐊᖅᑐᖅ ᐃᓚᒋᐊᖅᑕᐅᓯᒪᔪᖅ ᑭᒃᑯᓕᒫᓂᑦ ᓈᓚᖕᓂᖃᖅᑎᑦᑎᓂᕐᒧᑦ, ᖃᐅᔨᒋᐊᕐᕕᒋᒍᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑐᑭᒧᐊᖅᑎᑦᑎᔨᖓ, ᑭᐅᕋᓐ ᑲᔅᑎᐊᓗ ᐅᕙᓂ (867) 983-4608 ᐅᕝᕙᓘᓐᓃᑦ kcostello@nirb.ca. 

 

ᓱᓕᓪᓗᖓ, 

 
ᒫᔾᔪᕆ (ᑲᕕᖅ) ᑲᓗᕋᖅ 
ᐃᒃᓯᕙᐅᑕᐅᔪᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

